
Y SANOAT KORXONALARIDA 
ENERGIYADAN FOYDALANISH 
SAMARADORLIGINI 
OSHIRISHNING ASOSIY 
YOʻNALISHLARI
Buzrukxonov Sardorxon Sarvarxon oʻgʻli
Toshkent davlat iqtisodiyot universiteti mustaqil izlanuvchisi

Annotatsiya: mazkur maqolada sanoat korxonalari energiyadan foydalanish samaradorligini oshirishi zarurligi va uning 
iqtisodiy ahamiyati asoslangan. Sanoat korxonalarida energiya tejovchi loyihalarni boshqarish mexanizmi taklif etilgan. Ush-
bu mexanizmni amalga oshirish uchun sanoat korxonalarida energiya tejamkorligiga erishish boʻyicha loyihalar va energi-
yani tejash choralarini tanlash modeli yoritib berilgan. Tadqiqot natijalari sanoat korxonalarida energiya tejamkorligiga 
erishish boʻyicha yangi loyhalarni amalga oshirish uchun uslubiy vosita boʻlib xizmat qilishi ilgari surilgan.

Kalit so‘zlar: sanoat, energiya, texnologiya, loyihalar, energiya tejamkorligi, muqobil energiya, elektroenergiya, tabiiy gaz, 
issiqlik energiyasi.
Аннотация: в данная статья основана на необходимости для промышленных предприятий повышения эффектив-
ности использования энергии и ее экономической значимости. Предложен механизм управления энергосберега-
ющими проектами на промышленных предприятиях. Для реализации этого механизма выделена модель выбора 
энергосберегающих проектов и энергосберегающих мероприятий на промышленных предприятиях. Предпола-
гается, что результаты исследования служат методическим инструментом для реализации новых проектов по 
достижению энергоэффективности на промышленных предприятиях.

Ключевые слова: промышленность, энергетика, технологии, проекты, энергосбережение, альтернативная энерге-
тика, электроэнергия, природный газ, тепловая энергия.
Abstract: this article is based on the need for industrial enterprises to increase the efficiency of energy use and its eco-
nomic importance. A mechanism for managing energy-saving projects in industrial enterprises is proposed. In order 
to implement this mechanism, the model for the selection of energy saving projects and energy saving measures in 
industrial enterprises is highlighted. It is suggested that the results of the research serve as a methodological tool for the 
implementation of new projects to achieve energy efficiency in industrial enterprises.

Key words: industry, energy, technology, projects, energy saving, alternative energy, electric power, natural gas, heat 
energy.

K I R I S H
Oʻzbekistonda iqtisodiyot tarmoqlari, ijtimoiy soha obyektlari hamda sanoatning eskirgan infratuzilmasini 

yangilash, isteʼmolchilarning energiya resurslariga oʻsib borayotgan talabini qondirish maqsadida sohada tizimli 
islohotlar olib borilmoqda. Xususan, iqtisodiyot tarmoqlari va ijtimoiy sohada energiya samaradorligini oshirish, 
energiya tejamkorlikka erishish, qayta tiklanuvchi energiya manbalarini joriy etish va bu borada aholini qoʻl-
lab-quvvatlash maqsadida “Energiyadan oqilona foydalanish toʻgʻrisida”gi, “Qayta tiklanuvchi energiya man-
balaridan foydalanish toʻgʻrisida”gi Qonunlar takomillashtirildi, mazkur yoʻnalishni rivojlantirishga qaratilgan bir 
qator Prezident qarorlari qabul qilindi.

Xususan, Oʻzbekiston Respublikasi Prezidentining 2019-yil 22-avgustdagi PQ-4422-sonli “Iqtisodiyot tar-
moqlari va ijtimoiy sohaning energiya samaradorligini oshirish, energiya tejovchi texnologiyalarni joriy etish va 
qayta tiklanuvchi energiya manbalarini rivojlantirishning tezkor chora-tadbirlari toʻgʻrisida”gi qaroriga muvofiq, 
Oʻzbekistonda 2030-yilga qadar qayta tiklanuvchi energiya manbalari ulushini elektr energiyasini ishlab chiqa-
rish umumiy hajmining 25 foizidan koʻprogʻiga yetkazish maqsad qilib olingan. 2020-yilgi holat boʻyicha bu 
koʻrsatkich 10 foizni tashkil etgan1.

Shuningdek, Oʻzbekiston Respublikasi Prezidentining 2022-yil 02-dekabrdagi PQ-436-son “2030-yilgacha 
Oʻzbekiston Respublikasining “Yashil” iqtisodiyotga oʻtishiga qaratilgan islohotlar samaradorligini oshirish boʻyicha 
1https://invest.gov.uz/uz/mediacenter/news/on-the-role-of-res-in-the-further-development-of-the-country-s-energy-sector/

Ychora-tadbirlar toʻgʻrisida”gi qarori bilan “Sanoat sohasida energiya samaradorligini kamida 20 foizga oshirish” vazi-
falari belgilab berilgan. Qisqa muddatlarda amalga oshirilgan samarali faoliyat natijasida 2022-yilning 1-yarim 
yilligi yakuni bilan 817,16 mln. kub metr tabiiy gaz, 447,0 mln. kVt soat elektr energiyasi va 8,3 ming tonna neft 
mahsulotlari iqtisod qilingan. Shunga koʻra, sanoat korxonalarida energiya tejamkorligiga erishishning samarali 
mexanizmlarini ishlab chiqish, qayta tiklanuvchi energiyaga oʻtish mexanizmlarini takomillashtirishga qaratilgan 
ilmiy tadqiqotlarni amalga oshirish muhim yoʻnalishlardan hisoblanadi. 

A D A B I Y O T L A R  S H A R H I
Sanoatda energiya tejamkorligiga erishish va energiyadan foydalanish samaradorligini oshirish boʻyicha 

mahalliy va xorijiy olimlar tomonidan koʻplab tadqiqotlar olib borilmoqda. Sababi, energiya xarajatlarini ka-
maytirish va energiya samaradorligini oshirish masalalari sanoat korxonalarini iqtisodiy rivojlanish darajasi va 
raqobatbardoshligiga koʻp jihatdan bogʻliq.

Jahon olimlari tomonidan, jumladan, Burganov R. A. va boshqalar tadqiqotida [1] kompaniya faoliyatida energi-
yaning barcha turlarini (energiya, issiqlik, mexanik, yorugʻlik, inson va boshqalar) hisobga olgan holda kom-
paniyaning energiya tejash va energiya samaradorligi koʻrsatkichlarini hisoblash metodologiyasini taklif etadi. 

Giraudet L. G. [2] tomonidan olib borilgan tadqiqotlarda energiya sarfini kamaytirishda axborot oqimlarini 
boshqarish eng muhim yoʻnalish ekanligi asoslangan. 

Mao W. va boshqalar [3] tadqiqotlarida esa, sanoat korxonalarida Internet-of-Things (IT) texnologiyalaridan 
foydalanish asosida energiya sarfini hisoblash va uni kamaytirish yoʻnalishlari boʻyicha ilmiy takliflar ishlab 
chiqqan. 

Kelchevskaya N. R., Shirinkina E. V., Atlasov I. V.lar [4] tadqiqotlarida esa sanoat korxonalarida energiya 
samaradorligi boʻyicha chora-tadbirlarni amalga oshirishning muvaffaqiyati yoki muvaffaqiyatsizligini belgilay-
digan energiyani boshqarish omillari aniqlangan. 

Galyautdinov I. M. tadqiqotlarida5] energiyani tejash chora-tadbirlarini amalga oshirish asosida neft-gaz sa-
noati korxonalarining iqtisodiy samaradorligini oshirish yoʻllari taklif etiladi. Abdullayeva M., Shodmonov S.lar [6] 
mahsulot tannarxini energiya sarfini pasaytirish orqali kamaytirish masalasi boʻyicha tadqiqotlar olib borgan. 
Mamatyusup M. N., Mutallibjonov S.lar esa [7] Oʻzbekistonda ishlab chiqarilayotgan elektr energiyasidan sa-
marali foydalanish yoʻl-yoʻriqlari, energiya tejamkorlik boʻyicha Oʻzbekistonda amalga oshirilayotgan asosiy 
islohatlarni tahlil qilgan. 

Yusupov A. [8] tadqiqotlarida energiya isteʼmoli balansi tahlili, energetikaning asosiy sifat koʻrsatkichlari va 
ularni oshirish yoʻllari, texnik uskunalar va elektrotexnologik qurulmalarini ekspluatatsiyalashni takomillashtirish 
orqali energiyani tejash va quvvat koeffitsiyentini oshirish masalalari muhokama qilingan. 

“Energiyani tejash” va “energiya samaradorligi” atamalari boʻyicha klassik taʼriflar Bushuyev V. V., Belogori-
yev A. M., Borgolov E. A., Timatkov V. V. [9] asarlarida koʻrib chiqilgan. Mutaxassislarning fikricha, energiya 
samaradorligi – bu energiya resurslaridan oqilona foydalanish, yaʼni texnologiya va ekologik talablarga rioya 
etishning hozirgi rivojlanish darajasida yoqilgʻi-energetika resurslaridan iqtisodiy jihatdan samarali foydalan-
ishga erishish, energiyani tejash esa energiyani yaxshilash boʻyicha chora-tadbirlar majmuyidir. Samaradorlik, 
buning natijasida foydali taʼsirga erishish xarajatlari kamaytirish yoʻllari sifatida qayd etadilar. 

Energiya samaradorligini oshirish ishlab chiqarish jarayonlarini jadallashtishirish, ishlab chiqarishning 
barcha elementlarining oʻzaro taʼsirini optimallashtirish, mahsulot sifatini yaxshilash, ishlab chiqarishning 
ekologik tozaligi, boshqaruv samaradorligini oshirish, kompaniyaning nomoddiy aktivlarini rivojlantirish boʻy-
icha harakatlarni birlashtiradi. Bu esa, pirovard natijada ishlab chiqarishning koʻpayishiga olib keladi va sanoat 
korxonalarida moliyaviy barqarorlikni ta’minlaydi. 

Suslov N. I.ning fikricha, energiya samaradorligi – bu, turli energiya tashuvchilar (yoqilgʻi, issiqlik yoki 
elektr energiyasi) shaklida sarflangan energiya birligidan foydalanishdan olingan daromad yoki ishlab chiqarish 
hajmidir. 

Umuman olganda energiyani tejash sanoat korxonalarini rivojlantirishning muhim yoʻnalishi hisoblanadi, 
chunki u energiya resurslaridan yanada samarali foydalanishga, atrof-muhitga va ijtimoiy jihatga yukni kamay-
tirish shaklida foydali taʼsirni oshirishga qaratilgan faoliyatdir.

M E T O D O L O G I YA
Tadqiqotning metodologik asosini sanoat korxonalarining ishlab chiqarish jarayonida energiya tejamkor-

ligiga erishish va energiyadan foydalanish samaradorligini oshirishning asosiy omillari tizimlashtiriladi. Sanoat 
korxonalarida energiyadan foydalanish tizimini samarali boshqarishning tashkiliy mexanizmi ilmiy abstraksiyalash 
orqali quriladi. Shuningdek, tadqiqot ishiga oid qarashlarni, fikrlarni tahlil qilishda induksiya va deduktsiya usullari 
keng qoʻllanildi. Oʻzbekiston Respublikasi statistika qoʻmitasi maʼlumotlarining tahlili asosida energiya tejam-
korligiga erishish samaradorligini baholash usullari taklif etiladi. 

Y T A H L I L  V A  N A T I J A L A R
Sanoatda energiya tejash nafaqat energiya tejash, balki undan samarali foydalanish va mahsulotning raqobat-

bardoshligini oshirish uchun shart-sharoitlarni yaratishdir. Energiya sarfi uch yoʻnalishga boʻlinadi: elektr energiyasi, 
issiqlik energiyasini isteʼmol qilish va yoqilgʻining yonishi. 

Zamonaviy energiyani tejash uchta asosiy tamoyilga asoslanadi: [8]

birinchidan, yoqilgʻi-energetika resurslaridan oqilona foydalanish, shu jumladan energiya bilan taʼminlash-
ning yangi noanʼanaviy manbalarini izlash va rivojlantirish;
ikkinchidan, maishiy va sanoat hisoblagichlaridan keng foydalanish hamda elektr va issiqlik energiyasini 
isteʼmol qilishni tartibga solish;
uchinchidan, qurilishda energiya yoʻqotishlarini kamaytirishga xizmat qiladigan eng yangi texnologiyalarni 
joriy etish 
Aksariyat tadqiqotlarda energiya tejash muammolarini oʻrganishda energiya tejovchi omillarni hisobga  olish 

hamda energiya tejash uchun energiya samaradorligiga bevosita taʼsir etuvchi omillarni oʻrganishga koʻproq 
ahamiyat qaratganlar. Iqtisodiy nuqtayi nazardan energiya tejashning mohiyati jamiyatning energiya xizmatlari-
ga boʻlgan ehtiyojlarini qondirishni darajasini maksimallashtirish nazarda tutiladi. Energiyani tejash uchun zarur 
shart-sharoitlarni ishlab chiqish energiyani tejashning asosiy sharti hisoblanadi. Shuning uchun energiya tejash-
ning etarli sharti sifatida energiya hajmi va energiya ehtiyojlari oʻrtasidagi samarali muvozanatga erishishdir.

Barcha sanoat korxonalari oʻzlarining energiya tejash boʻyicha oʻzining uzoq muddatli rejalari boʻlishi va bu 
borada samarali loyihalarni amalga oshirishi lozim. Energiyani tejovchi loyihalarning oʻziga xos xususiyati shun-
daki, ularni amalga oshirishning asosiy natijasi qoʻshimcha daromad emas, balki yoqilgʻi-energetika resurslar-
idan foydalanish samaradorligini oshirish, moddiy xarajatlarni kamaytirish, investitsiya va mehnat resurslarini 
tejash natijasida pul mablagʻlarini tejashdir. Shu munosabat bilan, energiya tejash loyihasi energiyani tejash 
boʻyicha chora-tadbirlar majmuyi sifatida belgilanadi, ularning amalga oshirilishi resurslarni tejash imkonini be-
radi, bu energiya auditi natijalari va resurslar samaradorligi koʻrsatkichlari tahlili bilan tasdiqlanadi. 

Sanoat korxonalarida energiya va resurslarni tejash boʻyicha loyihalar va chora-tadbirlar

Energiya va resurslarni tejash boʻyicha loyihalar va chora-tadbirlarga doir iqtisodiy tahlilni amalga oshirish

Energiyani tejash koʻrsatkichlarini 
asoslash

Energiya samaradorligi boʻyicha 
loyihalar

Muqobil energiya manbaʼlaridan 
foydalanish imkoniyatlari

● muqobil energiya manbaʼlaridan 
foydalanish imkoniyatlarini 
aniqlash;

● ishlab chiqarish va infratuzilma 
obyektlarining bosqichma-bosqich 
muqobil energiya manbalari 
asosida taʼminotni yoʻlga qoʻyish;

● quyosh panellari, gidro va shamol 
energiyasi, biogaz kabi issiqlik 
energiyalaridan foydalanish 
tizimini loyihalashtirish

● toʻgʻridan toʻgʻri issiqlik 
yoʻqotishlarini kamaytirish;

● energiya tejovchi 
texnologiyalardan foydalanish;

● samarali yoritish tizimlarini joriy 
etish;

● zamonaviy issiqlik taʼminoti 
tizimlarini oʻrnatish

● yoʻqotishlarni aniqlash, 
energiya resurslarining bevosita 
yoʻqotishlarini kamaytirish;

● resurslardan foydalanish 
normasi;

● ishlab chiqarishni modernizatsiya 
qilish;

● energiya resurslarini 
boshqarishni takomillashtirish

Loyihalash jarayonlarini amalga oshirish

Ishlash koʻrsatkichlari kartasi:
● ishlab chiqarish jarayonida mahsulotlarning energiya 

intensivligi darajasining pasaytirish; 
● asosiy ishlab chiqarish fondlarining energiya sarfini 

kamaytirish;
● energiya resurslaridan foydalanish xarajatlarini 

tejash; 
● investitsiya fondlari investitsiyalarining 

samaradorlikni taxminlash

● muqobil energiya manbaʼlari boʻyicha oʻrnatilgan 
quvvatlarni toʻliq quvvatlarda ishlashini tʼminlash; 

● quyosh panellari, gidro va shamol energiyasi, biogaz 
kabi issiqlik energiyalaridan foydalanishning talab va 
meyorlariga amal qilish, ularni saqlash va yangilib 
borish

1 - r a s m: Sanoat korxonalarida energiya tejovchi loyihalarni boshqarish mexanizmi



9

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.

IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

YSanoat korxonalarida energiya tejovchi loyihalarni ishlab chiqish va amalga oshirishning asosiy shartlari quy-
idagilardan iborat: mahsulot tannarxida energiya xarajatlarining ulushini imkon qadar qisqartirish; loyiha faoliyatini 
amalga oshirish doirasida energiya resurslarini hisobini yutirish. Sanoat korxonalarida energiya tejash jarayon-
larini boshqarish strategiyasi energiya tejovchi loyihalarni amalga oshirish asosida energiya isteʼmolining yuqori 
texnologiyali darajasiga va energiya resurslarini boshqarish samaradorligiga erishishdan iboratdir. Energiyani 
tejovchi loyihalarni amalga oshirish mexanizmning asosiy elementlari 1-rasmda tavsiya etiladi.

Har qanday sanoat korxonalarida energiya samaradorligiga erishi boʻyicha yuqori darajada foydalanilma-
gan imkoniyat va zaxiralarga ega. Ayniqsa, bunday imkoniyatlar sanoat korxonalarining yordamchi jarayon-
larida yuqori hisoblanadi. Sanoat korxonalarida energiya tejovchi loyihalarni amalga oshirishni boshqarishni 
tashkil etishning taklif etilayotgan mexanizmi birinchi bosqichda energiya samaradorligiga erishish chora-tad-
birlarning maqbul portfelini tahlil qilish va shakllantirishni hamda maqbul loyihalarni tanlash imkonini beradi. 
Taklif etilayotgan mexanizmning amalga oshirilishi sanoat korxonalarida energiyani tejovchi loyihalarni amalga 
oshirishda samarasiz resurs xarajatlari darajasini pasaytiradi va natijada doimiy resurslar bilan taʼminlangan 
holda uning faoliyati samaradorligini oshiradi.

Sanoat korxonalarida energiya tejovchi loyihalarni tanlashdagi ustuvor vazifada energiya tejash jarayonlarining 
samaradorligiga taʼsir etuvchi barcha muhim omillar taʼsirini hisobga olishdir. Energiya tejovchi loyihalarni tan-
lash koʻp mezonli vazifa boʻlib, iyerarxiya usulidan foydalangan holda boshqaruv modelini yaratish zarurligini 
taqozo etadi. Iyerarxiya modeli sanoat korxonalarida energiya tejash loyihalarini amalga oshirish jarayonida 
baholanishi kerak boʻlgan asosiy maqsadlar, kichik maqsadlar, mezonlar va faoliyat darajalarini oʻz ichiga oladi. 
Iyerarxiya darajalarini quyidagicha belgilash mumkin: yoqilgʻi-energetika resurslaridan foydalanish samarador-
ligini oshirishdan iborat boʻlgan asosiy maqsadni belgilashni nazarda tutuvchi nol daraja; energiya resurslari 
turlarini taqsimlashni nazarda tutuvchi birinchi daraja; energiya tejashning asosiy yoʻnalishlarini taqsimlashni 
nazarda tutuvchi ikkinchi daraja; energiya tejovchi loyihalar/choralarni ishlab chiqishni nazarda tutuvchi uchin-
chi daraja. 3-rasmda sanoat korxonalarida ishlab chiqarish faoliyatida eng samarali energiya tejovchi loyihalar-
ni tanlash uchun iyerarxiya modeli koʻrsatilgan.

1-bosqich

2-bosqich

3-bosqich

Asosiy maqsad – sanoat korxonalarida energiya samaradorligini oshirish

Elektroenergiya Tabiy gaz Issiqlik energiyasi

Korxonaning ishlab chiqarish 
imkoniyatlarini oshirish

Energiya sarfini kamaytirish Yoʻqotishlarni kamaytirish yoki 
yoʻq qilish

● binolar va inshootlarni saqlash 
uchun issiqlik taʼminoti va 
elektr taʼminotini qisqartirish;

● issiqlik taʼminoti, yoritish, 
shuningdek, koʻchalarni 
yoritishning samarali 
tizimlaridan foydalanish

● uskunaning ishlamay qolishini 
bartaraf etish;

● binolar va koʻchalarning 
yorugʻlik darajasini nazorat 
qilish uchun harakat tizimlarini 
joriy etish;

● issiqlik yoʻqotishlarini 
bartaraf etish uchun binolarni 
taʼmirlash

● ishlab chiqarish 
texnologiyasini 
takomillashtirish;

● texnologik jihozlarni 
modernizatsiya qilish va 
boshqalar

Kam xarajat, oʻrtacha xarajat, 
yuqori xarajatli faoliyat/loyihalar

Yuqori xarajat talab qiladigan 
innovatsion loyihalar

Kapital qoʻyilmalarni talab 
qilmaydigan faoliyat turlari

2 - r a s m: Sanoat korxonalarida energiya tejamkorligiga erishish boʻyicha loyihalar va energiyani tejash 
choralarini tanlash modeli.

Taklif qilingan yondashuvdan sanoat korxonalarida energiya tejash orqali ishlab chiqarish imkoniyatlarini 
rivojlantirish imkoniyatlarini belgilab olishda yordam beradi.

Y X U L O S A  V A  T A K L I F L A R
Sanoat korxonalarida energiya samaradorligini oshirishning taklif etilgan uslubiy vositalaridan foydalanish 

energiya isteʼmolini boshqarish samaradorligini oshirish imkonini beradi. Sanoat korxonalarining energiya 
isteʼmolini boshqarish tizimlari ochiq va moslashuvchan boʻladi va bunda umumiy mezon energiyani samarali 
isteʼmol qilishga moslashish va korxonaning ichki muhiti bilan oʻzaro taʼsirini har tomonlama baholash birinchi 
oʻringa chiqadi.

Sanoat ishlab chiqarishida energiya tejashni boshqarishning asosiy funksiyalarini amalga oshirish va te-
gishli boshqaruv vositalaridan foydalanish energiya samaradorligini baholash boʻyicha aniq mexanizmlarni ish-
lab chiqishni talab etadi.

Sanoat korxonasida energiyadan foydalanish samaradorligi mahsulotning energiya sarfini kamaytirishda 
avtomotlashtirilgan boshqaruv vositalaridan foydalanish talab etiladi. Sanoatda energiyadan foydalanish sa-
maradorligini baholashda korxona energiya dinamikasining mehnat samaradorligi va uning unumdorligi nisbati, 
shuningdek, asosiy ishlab chiqarish fondlarining energiya zichligi va aktivlarning rentabelligini hisobga olishi 
talab etiladi.

Sanoatni energiya tejamkor texnologiyalar asosida texnologik jarayonning barcha bosqichlarida elektr energiya 
samaradorligini oshirish va undan oqilona foydalanish hamda ishlab chiqarish quvvatini optimallashtirishga qa-
ratilgan dasturlar barcha korxonalarning ishlab chiqarish texnologiyasi va infratuzilma obyektlari boʻyicha oʻziga 
xos jihatlarni inobatga olgan holda ishlab chiqilishi lozim. 

